
Laišks mėrosē pruosenelē 

Labs pruosenelė! Kāp besėlaikā vėršoū? 

Mon ēr dėdėlē liūdnā be tavės čia. Nieks nebepasakuo muorālu, katrus išgėrdės 

pasėtaisīdavau arba bėnt stengdavaus pasetaisītė. Nieks nebeduoda ožkoustė skaniuoses duonelės so 

sveisto ėr ožsēgertė anuos veišniū kompuoto. Pasėlguom mes tāvės vėsė!!! Bet gėlē šerdie žėnuom 

kuožnos, kad negrīši jau nikumet. Dabar aš šeik teik seko tāva kelēs. Somėslėjau auginti vėštelės. 

Buočios mon pasakuojė, kad ėr to, ka bovā jauna, pīlelės, žouselės augindavā ėr mīliedavā 

gīvūnelius. Kāp ėr aš! Gaila, kad to nematā mōna gīvūnieliu. Noriečiau nosivēstė tavėm i ožkutė ėr 

apruodītė sāva mažōji ūkieli. No, bet neverta nosėmėntė, to juk matā vėsku ėš aukštībiū. Tėkous 

dėdžioujīs mōna pasėikėmās. Pasėėlga tāvės net ėr triušis. Uns atbiega vakar i tāva kōmbari tėīsē pri 

tāva luovas, tarsi nuoriedams so tavėm pasisveikīntė. Bet nosėmėnė, tāvės nerādės ėr nobiega 

tuolīn. Atsimink muočiutēlė, sāva truobuo ėšlėksi net ėr mažiausē padarēle šerdeliē. 

Lauksio sosetėkėma so tavėm sapnė! Aplonkīk moni anamė kumet nuors, ka Pondėivs 

ėšleis tavi pas mumis pasėsvečioutė. 

Aš džiaugsiuos tavė sosapnāvės. 

 


